
2020	წლის	27	ნოემბერი

ოზურგეთის	მუნიციპალიტეტის	იმ	დასახლების	საერთო	კრების

ტიპური	დებულების	დამტკიცების	შესახებ,	რომელში	რეგისტრირებულ

ამომრჩეველთა	რაოდენობა	2000-ს	აღემატება

საქართველოს	 ორგანული	 კანონის	 „ადგილობრივი	 თვითმმართველობის	 კოდექსი“
61-ე	 მუხლის	 მე-2	 ნაწილის,	 852-ე	 მუხლის	 მე-6	 ნაწილის,	 855-ე	 მუხლის	 მე-6	 ნაწილის
შესაბამისად,	ოზურგეთის	მუნიციპალიტეტის	საკრებულო

ა	დ	გ	ე	ნ	ს	:

მუხლი	1

დამტკიცდეს	 „ოზურგეთის	 მუნიციპალიტეტის	 იმ	 დასახლების	 საერთო	 კრების
ტიპური	 დებულება,	 რომელში	 რეგისტრირებულ	 ამომრჩეველთა	 რაოდენობა	 2000-ს
აღემატება“,	თანახმად	დანართი	1-ისა.

მუხლი	2

ოზურგეთის	 მუნიციპალიტეტის	 იმ	 დასახლებებში,	 სადაც	 რეგისტრირებულ
ამომრჩეველთა	 რაოდენობა	 2000-ს	 აღემატება,	 რამდენიმე	 საერთო	 კრების	 შექმნის
შესაძლებლობის	 მიზნით,	 განისაზღვროს	 დასახლების	 ნაწილების	 საერთო	 კრებათა
სახელწოდებები	და	საზღვრები,	თანახმად	დანართი	2-ისა.

მუხლი	3

ოზურგეთის	 მუნიციპალიტეტის	 მერმა,	 ამ	 დადგენილების	 ამოქმედებიდან	 30	 დღის
ვადაში,	უზრუნველყოს:

ა)	 საერთო	 კრების	 რჩეულის	 კანდიდატთა	 ბიულეტენების	 ფორმის,	 ამომრჩეველთა
სიის	ფორმის	დამტკიცება;

ბ)	 საერთო	 კრებების	 ორგანიზებაზე	 ან/და	 რეგისტრაციაზე	 უფლებამოსილი	 პირის
(სტრუქტურული	ერთეულის)	განსაზღვრა,	-	საკუთარი	ბრძანებით;



გამოყენებულია	კვალიფიციური
ელექტრონული	ხელმოწერა/

ელექტრონული	შტამპი

გ)	 ოზურგეთის	 მუნიციპალიტეტის	 ოფიციალურ	 ვებგვერდზე	 სპეციალური	 ინლაინ-
პლატფორმის	 ინტეგრირება,	 რომლითაც	 უზრუნველყოფილი	 იქნება,	 უშუალოდ
ამომრჩეველთა	მიერ	საერთო	კრების	მოწვევის	შემთხვევაში,	საინიციატივო	ჯგუფისთვის
გათვალისწინებული	 სავალდებულო	 პროცედურების	 ელექტრონულად	 გავლის
შესაძლებლობა.

მუხლი	4

დადგენილება	ამოქმედდეს	გამოქვეყნებისთანავე.

დავით	დარჩია

ოზურგეთის	მუნიციპალიტეტის	საკრებულო-
საკრებულოს	თავმჯდომარე

